
Ishvaraproktam Shivakshetraprabhavarnanam

ஈஶ்வரப்ரோக்தம் ஶிவக்ஷேத்ரப்ரபா⁴வர்ணநம்

(ஶிவரஹஸ்யாந்தர்க³தே மஹாதே³வாக்²யே)

- ஶிவபார்வதீஸம்வாதே³ -

ஈஶ்வர உவாச ।
தே³வைஶ்ச முநிபி⁴ஶ்சைவ ஸேவிதாநி விமுக்தயே ।
க்ஷேத்ரே தீர்தா²நி புண்யாநி சித்தஶுத்⁴யர்த²மாத³ராத் ॥ 1॥
ப்ரகாஶ்யந்தே மயா தாநி ஶ‍்ரு’ணு பத்³மஸமாநநே ।
ருத்³ராவதாரஸ்தா²நாநி ஶிவக்ஷேத்ராணி த³ர்ஶயேத் ॥ 2॥
ம்ரு’தாநாம் தத்ர ருத்³ரத்வம் ஶிவக்ஷேத்ரேஷு தே³ஹிநாம் ।
ஆதா⁴யாக்³நிம் ஶிவக்ஷேத்ரே ஸம்பூஜ்ய பரமேஶ்வரம் ॥ 3॥
ஸ்வதே³ஹம் பிண்ட³வத்³வஹ்நௌ ஜுஹ்வந் பஞ்சாக்ஷரேண து ।
ஶிவக்ஷேத்ரே மஹாதே³வி ஶிவஸாயுஜ்யமாப்நுயாத் ॥ 4॥
சி²த்வா பத³த்³வயம் வாபி ஶிவக்ஷேத்ரேஷு யோ வஸேத் ।
ஸ யாதி ஶிவதாம் தே³வி நாத்ர கார்யா விசாரணா ॥ 5॥
க்ஷேத்ராணாம் த³ர்ஶநம் புண்யம் ப்ரவேஶஸ்தச்ச²தாதி⁴க: ।
தஸ்மாச்ச²தகு³ணம் பூஜா ஜலஸ்நாநம் தத:பரம் ॥ 6॥
க்ஷீரஸ்நாநமதோ தே³வி ஶதாதி⁴கமநுத்தமம் ।
த³த்⁴நா ஸஹஸ்ரமாக்²யாதம் மது⁴நா தச்ச²தாதி⁴கம் ॥ 7॥
க்⁴ரு’தஸ்நாநேந சாநந்த்யமுபவாஸேந ஸத்தமே ।
தஸ்மாத்கோடிகு³ணம் தே³வி தே³ஹாந்தம் ஶிவஸந்நிதௌ⁴ ॥ 8॥
ஶிவக்ஷேத்ரஸமீபஸ்ததா²ம் நதீ³ம் வாபி தடாககம் ।
கூபவாபிப்ரஶஸ்யேத ஶிவதீர்த²மிதி ஸ்ம்ரு’தம் ॥ 9॥
ஸ்நாத்வா தேஷு நரோ ப⁴க்த்யா நரகம் நைவ விந்த³தி ।

ஶாம்ப⁴வாந்போ⁴ஜயேத்தத்ர யதா²யோக்³யம் யதா²ப³லம் ॥ 10॥
ஶ்ரத்³த⁴யா ஶ்ராத்³த⁴தா³நேந பித்ரூ’ந் தாரயதே ஹி ஸ: ।
ப⁴ஸ்மத்திபுண்ட்³ரருத்³ராக்ஷத்⁴ரு’கே³வ நிவஸேச்சி²வே ॥ 11॥
ருத்³ரபஞ்சாக்ஷரபரோ ருத்³ரலிங்கா³ர்சநப்ரிய: ।
நியதோ நியமோபேத: ஶாந்தோ தா³ந்த:ஸ்தி²ராஸந:॥ 12॥
உமாகாந்தபத³த்⁴யாயீ நிதாந்தம் முக்த ஏவ ஸ: ।
வஸ்த்ராபத³ம் ருத்³ரகோடிரவிமுக்தம் மஹாப⁴யம் ॥ 13॥
கோ³கர்ணப⁴த்³ரகர்ணௌ ச ஸ்வர்ணாக்ஷம் த்ர்யக்ஷதீ³ப்திமத் ।
ஸ்தா²ண்வீஶ்வரம் ச விக்²யாதம் த்ரிஷுலோகேஷு விஶ்ருதம் ॥ 14॥
ஸ்தா²நாஷ்டகமித³ம் தே³வி அஷ்டமூர்திப்ரியம் பரம் ।
வஸ்த்ராபதா³தி³ஸ்தா²ண்வந்தம் ஶிவஸாயுஜ்யதா³யகம் ॥ 15॥
ச²க³ண்ட³லோ த்³விரண்ட³ஶ்ச காமோத³ம் மாண்ட³லேஶ்வரம் ।
காலஞ்ஜரம் ஶங்குகர்ணம் ஸ்த²லேஶஶ்ச ஜலேஶ்வர:॥ 16॥
பவித்ராஷ்டகமித்யேதச்சை²வம் க்ஷேத்ரம் மஹாக⁴பி⁴த் ।
ம்ரு’தா: ப்ரயாந்தி தத்ரைவ ஶிவஸ்ய பரமம் பத³ம் ॥ 17॥
பிண்டா³ரகம் குருக்ஷேத்ரம் ததா² கநக²லம் ஶிவே ।
விமலேஶாட்டஹாஸம் ச மஹாகாலமஹேந்த்³ரகம் ॥ 18॥
பீ⁴மேஶ்வராக்²யம் தத்புண்யமேதத்³கு³ஹ்யாஷ்டகம் ஶிவே ।
ம்ரு’தா: ப்ரயாந்தி க³ணதாம் பாபா: புண்யா அபி ஸ்தி²ரம் ॥ 19॥
ஶ்ரீபர்வதோ ஹரிஶ்சந்த்³ர: கேதா³ரோ மந்த்ரகேஶ்வர: ।
ஓங்காரோ பை⁴ரவேஶஶ்ச மத்⁴யமேஶ:ஸிதேஶ்வரம் ॥ 20॥
ஏதத்³கு³ஹ்யாஷ்டகம் க்ஷேத்ரம் ஶிவஸாயுஜ்யதா³யகம் ।
ஸந்தர்ப்ய ச பித்ரூ’ந் ஶ்ராத்³தே⁴ ப்ரீணயேத்³தே³வி ஶாம்ப⁴வாந் ॥ 21॥
அமரேஶம் ப்ரபா⁴ஸம் ச நைமிஶம் புஷ்கரம் ததா² ।
ஆபாடம் படி³மண்டீ³ ச ஹரபூ⁴மிர்ப⁴வாநக:॥ 22॥
ஏதச்சை²வாஷ்டகம் க்ஷேத்ரம் ஶிவஸாயுஜ்யதா³யகம் ।
லகுலீஶ: ப்ரவாஜஶ்ச கரஞ்ஜ த்ர்யம்ப³கேஶ்வம் ॥ 23॥

நாகே³ஶ்வரம் வைத்³யநாத²ம் ஸோமேஶம் கு⁴ஸ்ரு’ணீஶ்வரம் ।
க்ஷேத்ராஷ்டகமித³ம் தே³வி மம ப்ரியகரம் ஸதா³॥ 24॥
அத்ர யாந்தி ம்ரு’தா:ஸர்வே ருத்³ரஸ்ய பரமம் பத³ம் ।
பஞ்சாஷ்டகமித³ம் ஜ்ஞேயம் ஶிவக்ஷேத்ரம் ஸலக்ஷணம் ॥ 25॥
யத்ரைவ பா⁴வஸம்ஸக்தா பா⁴வா யாந்த்யபுநர்ப⁴வம் ।
ஸ்நாநம் தா³நம் ததா² ஶ்ராத்³த⁴ம் யே குர்யுஶ்சாத்ர பா⁴வத:॥ 26॥
ஶிவாவஸத²கூபாத்³யம் தத³க்ஷய்யப²லம் ப⁴வேத் (வ்ரஜேத்) । 27.1॥
॥ இதி ஶிவரஹஸ்யாந்தர்க³தே ஈஶ்வரப்ரோக்தம் ஶிவக்ஷேத்ரப்ரபா⁴வர்ணநம்
ஸம்பூர்ணம் ॥
- ॥ ஶ்ரீஶிவரஹஸ்யம் । மஹாதே³வாக்²ய: ஏகாத³ஶமாம்ஶ: । அத்⁴யாய: 49

ஸர்வக்ஷேத்ரப்ரபா⁴வகத²நம் । 1-27.1॥

- .. shrIshivarahasyam . mahAdevAkhyaH ekAdashamAMshaH . adhyAyaH 49

sarvakShetraprabhAvakathanam . 1-27.1..

Notes:

Śiva ஶிவ; while mentioning the names of some of the Śivakṣetra ஶிவக்ஷேத்ர, outlines
the effects and merits of being in and/or breathing one’s last in a Śivakṣetra ஶிவக்ஷேத்ர
especially in terms of attaining ŚivaSāyujya ஶிவஸாயுஜ்ய.

Details of several Śivakṣetra ஶிவக்ஷேத்ர are described in various of the 12 Aṁśa- s 12

அம்ஶா: of the ŚivaRahasyam ஶிவரஹஸ்யம்.

Selected Śloka-s from the chapter are given on this page.

